
ᓄᓇᕗᒻᒥ ᐆᒪᖅᑯᑎᓄᑦ ᐃᑲᔫᓯᐊᖅᑖᕈᑎᑦ: ᑐᓂᕐᕈᑎᓄᑦ ᐊᑐᐊᒐᖅ 
 
ᐱᔾᔪᑎᖓ 
 
ᐃᑲᔪᖅᑐᐃᓂᒃᑯᑦ ᐱᕙᓪᓕᐊᓂᖓᓂᒃ ᐅᑭᐅᖅᑕᖅᑐᒥ ᐱᓕᕆᕕᐅᔪᑦ ᐊᒻᒪᓗ ᑎᓕᐅᕆᓂᖅ 
ᓇᒻᒥᓂᖁᑎᖃᕐᓂᕐᒥᒃ ᐊᖏᕐᕋᐅᔪᓂᒃ, ᓄᓇᕗᑦ ᒐᕙᒪᒃᑯᑦ ᐊᔾᔨᒌᒥᒃ ᐆᒪᖅᑯᑎᓄᑦ ᐊᑭᓕᖅᓱᐃᓂᕐᒥᒃ 
ᐱᑕᖃᕐᑎᑦᓯᓂᐊᖅᑐᑦ.  
 
ᓄᓇᕗᒻᒥ ᐆᒪᑎᖅᑯᑎᓄᑦ ᐃᑲᔫᓯᐊᖅᑖᕈᑎᑦ (NESP) ᓴᓇᔭᐅᓯᒪᔪᑦ ᐱᑕᖃᕐᑎᑦᓯᓂᐊᕐᓗᓂ ᒥᑭᔫᑎᓂᒃ 
ᓇᒻᒥᓂᕆᔭᐅᔪᓂᒃ ᐊᒻᒪᓗ ᓇᒻᒥᓂᖃᕐᓂᒃᑯᑦ ᐊᖏᕐᕋᐅᔪᓂᒃ ᐆᒪᖅᑯᑎᒥᒃ ᓂᐅᕕᖃᑦᑕᖅᑐᐃᑦ, ᐊᔾᔨᒌᒥᒃ 
ᐊᑭᖃᕐᓗᑎᒃ ᐆᒪᖅᑯᑎᑐᖅᑎᐅᖃᑦᑕᖅᑐᓄᑦ.  
 
ᑮᓇᐅᔭᖅᑐᕈᑎᓄᑦ ᐊᔾᔨᒌᖏᓐᓂᖓ ᐆᒻᒪᖅᑯᑎᓄᑦ ᐊᑐᖅᐸᑦᑐᓄᑦ ᐃᖃᓗᐃᑦ ᐊᑭᖏᑎᒍᑦ ᐊᒻᒪᓗ ᑕᐃᒃᑯᐊ 
ᐊᓯᖏᑦ ᓄᓇᕗᒻᒥ ᓄᓇᓕᐅᔪᑦ ᐊᑭᓕᖅᑕᐅᓂᐊᖅᑐᖅ ᑖᒃᑯᑎᒎᓇ ᑐᓂᕐᕈᑎᓄᑦ ᐊᑐᐊᒐᖅᑎᒍᑦ, 
ᓇᓗᓇᐃᖅᑕᐅᓯᒪᔪᒃᑯᑦ ᐆᒻᒪᖅᑯᑎᑐᕐᓂᒃᑯᑦ.  
 
ᑖᒃᑯᑎᒎᓇ ᐊᑐᖅᑕᐅᔭᕆᐊᓕᒃᑯᑦ ᓇᓗᓇᐃᖅᑕᐅᓯᒪᔪᑦ ᑕᕝᕙᓂ ᑐᑭᑖᕈᑎᒥ, ᐃᑲᔫᓯᐊᖅᑖᓂᒃᑯᑦ ᐊᑭᖏᑦ 
ᐃᓘᓇᖏᓐᓄᑦ ᓄᓇᕗᒻᒥ ᓄᓇᓕᐅᔪᑦ ᓈᓴᖅᑕᐅᓯᒪᓂᐊᖅᑐᑦ 50-ᐳᓴᓐ ᐃᖃᓗᓐᓂᒃ ᐊᑭᓖᔾᔪᑎᐅᕙᑦᑐᒃᑯᑦ.  
 
ᐊᑐᖅᑕᐅᔭᕆᐊᓖᑦ 
 
ᐊᔪᓐᖏᓐᓂᖅ 
 

ᒥᑭᔫᑎᓂᒃ ᓇᒻᒥᓂᓕᓐᓄᑦ: 
 
ᐊᔪᕐᓂᐊᕐᖏᓪᓗᓂ ᑖᒃᓱᒧᖓ ᐃᑲᔫᓯᐊᖅᑖᕈᑎᓄᑦ, ᒥᑭᔫᑎᑦ ᓇᒻᒥᓂᕈᑎᒋᔭᐅᔪᑦ ᐊᕐᕌᒍᑕᒫᖅ 
ᑮᓇᐅᔭᖅᑖᖅᑐᒥᓂᐅᔭᕆᐊᓖᑦ ᑲᑎᓯᒪᔪᒃᑯᑦ ᐃᒪᓐᓇᓂᒃ $2.0 ᒥᓕᐊᓐᓂᑦ ᐅᕝᕙ̀ᓘᓐᓃᑦ ᑐᖔᓂ 
ᐅᓪᓗᖅᓯᐅᑎᑦ ᐊᕐᕌᒍᐊᓂ ᐱᓇᓱᐊᕈᑎᒋᔭᖓᓄᑦ ᐊᒻᒪᓗ ᐊᓯᖏᓐᓂᒃ ᐃᑲᔫᓯᐊᖅᑐᒥᓂᐅᖏᓪᓗᓂ 
ᑖᒃᑯᓇᓐᖓᑦ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᖏᓐᓂᑦ.  
 
ᓇᒻᒥᓂᓕᓐᓄᑦ ᐊᖏᕐᕋᕆᔭᓄᑦ: 
 
ᓇᑕᒪᒃᑯᓄᖓᓕ ᓇᒻᒥᓂᖃᑦᑎᐅᔪᓄᑦ ᐊᖏᕐᕋᕆᔭᓄᑦ ᐊᔪᕐᓂᐊᕐᖏᓪᓗᓂ, ᓇᒻᒥᓂᖅ ᖃᐅᒪᒥᓄᑦ 
ᐊᑭᓕᖅᓱᐃᔭᕆᐊᓖᑦ.  

 
ᓈᒻᒪᒋᔭᐅᓯᒪᔪᑦ 
 

ᒥᑭᔫᑎᓂᒃ ᓇᒻᒥᓂᓕᓐᓄᑦ: 
 
ᒥᑭᔫᑎᑦ ᓇᒻᒥᓂᖃᖅᑎᐅᔪᑦ ᑕᑯᒃᓴᐅᑎᑦᓯᔭᕆᐊᓖᑦ ᐊᔪᓐᖏᓂᕐᒥᓂᒃ ᑐᓂᓯᓗᑎᒃ ᒐᕙᒪᒃᑯᓐᓄᑦ 
ᑮᓇᐅᔭᐃᑦ ᑎᑎᕋᖅᑕᐅᓯᒪᓂᖏᓐᓂᒃ ᐊᕐᕌᒎᓚᐅᖅᑐᑦ ᑮᓇᐅᔭᖅᑐᕈᑎᒥᓂᖏᓐᓄᑦ 
ᐊᐅᓚᑦᑎᓂᖃᑦᑎᓪᓗᒋᑦ (ᑖᒃᓰᔭᕈᑎᓄᑦ ᑎᑎᕋᖅᓯᒪᔪᑦ ᓈᒻᒪᒻᒥᔪᑦ) ᐊᒻᒪᓗ ᖃᐅᒪᓯᐅᑎᑦ 
ᐊᑭᓕᕆᐊᓕᖁᑎᖏᑦ. 

 
 



ᓇᒻᒥᓂᓕᓐᓄᑦ ᐊᖏᕐᕋᕆᔭᓄᑦ: 
 
ᓇᒻᒥᓂᖁᑎᒋᔭᐅᔪᓄᑦ ᐊᖏᕐᕋᓕᓐᓄᑦ ᑕᑯᒃᓴᐅᑎᑦᓯᒋᐊᖃᓐᖏᑐᓪᓕ ᐊᔪᓐᖏᓐᓂᕐᒥᓂᒃ, 
ᐊᑭᓕᕆᐊᖃᕐᐸᑦᑕᖏᓐᓄᓪᓕ ᑎᑎᕋᖅᕕᖏᑦ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᓐᓂ 
ᓱᓕᔪᓐᓇᐅᑎᒋᔭᐅᓗᑎᒃ ᑲᒪᒋᔭᖃᕐᓂᖏᓐᓄᑦ ᐊᑭᓕᖅᓱᐃᓂᕐᒥᒃ ᖃᐅᒪᖏᓐᓄᑦ ᐊᑭᓕᕆᐊᓕᖏᓐᓂᒃ.  

 
ᕿᒥᕐᕈᓂᖅ 
  

ᒥᑭᔫᑎᓂᒃ ᓇᒻᒥᓂᓕᓐᓄᑦ: 
 
ᒥᑭᔫᑎᓄᑦ ᓇᒻᒥᓂᖃᕐᑐᓄᑦ, ᑮᓇᐅᔭᓕᕆᔨᒃᑯᑦ ᐊᖏᖅᑎᐅᖃᑦᑕᓂᐊᖅᑐᖅ ᑐᒃᓯᕋᐅᑎᓂᒃ 
ᐃᑲᔫᓯᐊᖅᑖᕈᑎᓄᑦ ᑐᓐᖓᕕᖃᕐᓗᓂ ᕿᒥᕐᕈᔭᐅᓂᖏᓐᓄᑦ ᑮᓇᐅᔭᐃᑦ ᑎᑎᕋᖅᑕᐅᓯᒪᔪᖁᑎᖏᓐᓂᒃ 
ᑮᓇᐅᔭᖅᑐᕈᑎᐊᑕ ᐊᕐᕌᒎᒋᓚᐅᖅᑕᖓᓂ. 
 
ᓇᒻᒥᓂᓕᓐᓄᑦ ᐊᖏᕐᕋᕆᔭᓄᑦ: 
 
ᓇᒻᒥᓂᓕᓐᓄᑦ ᐊᖏᕐᕋᕆᔭᓄᑦ ᕿᒥᕐᕈᔭᐅᓂᖃᕆᐊᖃᕐᓂᐊᓐᖏᓚᑦ, ᖃᐅᒪᖃᕈᓐᓇᐅᑎᖏᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐸᕇᓴᒃᑯᓐᓂ ᖃᐅᔨᒪᔭᐅᔾᔪᑎᓂᐅᒍᓐᓇᖅᒪᑕ ᐅᑭᓖᓯᒪᓂᕐᒥᒃ 
ᖃᐅᒪᓯᐅᑎᖏᓐᓂᒃ. 
 

ᐃᑲᔪᖅᑐᐃᔪᑦ ᑎᑎᕋᖅᓯᒪᔪᑦ 
 

ᒥᑭᔫᑎᓂᒃ ᓇᒻᒥᓂᓕᓐᓄᑦ: 
 
ᐊᔪᓐᖏᑦᑐᑦ ᒥᑭᔫᑎᑦ ᓇᒻᒥᓂᖃᑦᑎᐅᔪᑦ ᑐᓂᓯᒋᐊᖃᑦᑎᑕᐅᔪᑦ ᐊᕐᕌᓂᓕᓴᕐᓂᒃ ᑮᓇᐅᔭᓕᕆᓂᕐᒧᑦ 
ᑎᑎᕋᖅᓯᒪᔪᖏᓐᓂᒃ ᓇᓗᓇᐃᖅᓯᓯᒪᔪᓂᒃ ᑮᓇᐅᔭᓕᐊᕆᓯᒪᔭᖏᓐᓂᒃ ᑲᑎᓯᒪᔪᒃᑯᑦ ᑐᖔᓃᑦᑐᑦ $2 
ᒥᓕᐊᓐ. ᐃᓚᒋᓪᓗᒍ, ᓇᒻᒥᓂᖁᑎᓖᑦ ᓈᒻᒪᒋᔭᐅᓯᒪᔪᒥᒃ ᓈᓚᐅᒃᑎᑦᑎᐊᖅᑐᑦ ᑐᓂᓯᖁᔭᐅᓂᐊᖅᑐᑦ 
ᐊᔾᔨᖏᓐᓂᒃ ᐆᒪᖅᑯᑎᖏᑲ ᐊᑭᓕᕆᐊᓕᖁᑎᖏᓐᓂᒃ ᐊᕐᕌᒍᑕᒫᑦ ᑖᒃᑯᓄᖓ ᐱᓕᕆᕕᐊᓄᑦ 
ᑮᓇᐅᔭᓕᕆᔨᒃᑯᑦ ᐅᑎᖅᑎᑲᐅᖃᑦᑕᓂᐊᕐᒪᑕ ᐊᒥᓲᓂᖏᑦ ᐊᔪᓐᖏᑎᑕᐅᔪᑦ ᐃᑲᔫᓯᐊᖅᑖᕈᑎᑎᒍᑦ.  
 
ᓇᒻᒥᓂᓕᓐᓄᑦ ᐊᖏᕐᕋᕆᔭᓄᑦ: 
 
ᐸᐃᑉᐹᖅᑕᖃᕆᐊᖃᓐᖏᓚᑦ. 

 
ᐊᒥᓲᓂᖓ ᑐᓂᕐᕈᑎᐅᑉ  
 

ᒥᑭᔫᑎᓂᒃ ᓇᒻᒥᓂᓕᓐᓄᑦ: 
 
ᑕᒪᒃᑯᓄᖓ ᒥᑭᔫᑎᓄᑦ ᓇᒻᒥᓂᖃᕐᑎᐅᔪᓄᑦ ᐅᓄᕐᓂᖅᐹᖓ ᐃᑲᔫᓯᐊᖅᑖᒍᒍᓐᓇᖅᑑᑉ 
ᐅᑯᐊᖑᓂᐊᖅᑐᑦ ᓯᕗᓪᓖᑦ 1000 ᓯᕿᓐᖑᔭᐅᔭᖅᑎᒍᑦ ᑲᐃᕙᓐᓂᖓ ᑕᖅᑭᑕᒫᑦ 
ᐆᒪᖅᑯᑎᑐᕐᓂᖓᓄᑦ.  
 
ᓇᒻᒥᓂᓕᓐᓄᑦ ᐊᖏᕐᕋᕆᔭᓄᑦ: 
 
ᐃᐳᕈᒥᒃ ᓯᑎᐱᕆᒧᑦ ᐊᑭᓕᖅᓱᐃᑎᑦᑎᓂᒃᑯᑦ ᐃᖏᕐᕋᓂᖅ, ᓯᕗᓪᓕᖅ 700 ᓯᕿᓐᖑᔭᐅᔭᒃᑯᑦ 
ᑲᐅᕙᓐᓂᖅ ᐊᑭᓕᕋᔅᓴᐅᑎᑕᐅᓂᐊᖅᑐᖅ ᐊᑐᕐᓗᑎᒃ ᐃᑲᔫᓯᐊᖅᑖᓂᒃᑯᑦ ᐊᑭᖏᑎᒍᑦ. ᐊᒃᑑᕙᒥᓕ 
ᒫᑦᓯᒧᑦ ᐊᑭᓕᖅᓱᐅᑎᑦᑎᓂᒃᑦ, ᓯᕗᓪᓕᖅ 1,000 ᓯᕿᓐᖑᔭᐅᔭᒃᑯᑦ ᑲᐃᕙᓐᓂᖅ ᐊᑐᖅᑕᐅᔪᑦ 
ᑕᖅᑭᑕᒫᑦ ᐊᑭᓕᖅᓱᐃᑎᑦᓯᓂᐊᖅᑐᑦ  



ᐃᑲᔫᓯᐊᖅᑖᓂᒃᑯᑦ ᐊᑭᖏᑎᒍᑦ. ᐆᒪᖅᑯᑎ ᐊᑐᖅᑕᐅᔪᖅ ᐅᖓᑖᓄᑦ ᑖᒃᑯᐊ ᑭᓪᓕᒋᔭᐅᔪᑦ 
ᐊᑭᓕᕆᐊᖃᕐᑎᑕᐅᖃᑦᑕᓂᐊᖅᑐᑦ ᐃᓘᓇᖓᑎᒍᑦ ᐊᑭᖁᑎᒋᔭᐅᔪᒃᑯᑦ ᐋᖅᑭᒃᑕᐅᓯᒪᔪᖅ ᒪᓕᓪᓗᒍ 
ᓄᓇᓕᓐᓄᑦ ᑖᒃᓱᒥᖓ ᐱᔨᑦᓯᖅᑕᐅᔫᑉ ᓇᔪᖅᑕᖓᓂ.  
 
ᐊᑭᓕᒃᓴᓂᑉᐸᓪᓕᐊᒍᓐᓇᔾᔮᖏᑦᑐᑦ ᑕᖅᑭᓂ ᐊᒡᒋᐸᓪᓕᐊᔪᓂᒃ.  

 
ᑕᖅᑭᑕᒫᑦ ᐊᑭᓕᖅᑕᐅᔭᕆᐊᓕᒃ ᐃᓘᓇᑎᒃ ᐃᑲᔫᖅᑕᐅᔾᔪᑎᖃᕐᓂᐊᖅᑐᖅ. 

 
ᐊᑭᓕᖅᓱᐃᓂᖅ 
 

ᒥᑭᔫᑎᓂᒃ ᓇᒻᒥᓂᓕᓐᓄᑦ: 
 
ᐊᑭᓕᖅᑕᐅᕙᓐᓂᐊᖅᐳᑦ ᒥᑭᔫᑎᓂᒃ ᓇᒻᒥᓂᓖᑦ ᐊᕙᑏᑦ ᐅᓪᓗᐃᑦ ᐃᓗᐊᓂ ᐱᔭᐅᔪᒥᓂᐅᑎᓪᓗᒋᑦ 
ᑕᑕᑎᖅᑕᐅᔭᕆᐊᓖᑦ ᑐᒃᓯᕋᐅᑏᑦ ᐃᓚᐅᖃᓯᐅᑎᓯᒪᓗᑎᓪᓗ ᐸᐃᑉᐹᖑᔭᕆᐊᓕᓕᒫᑦ. 
 
ᓇᒻᒥᓂᓕᓐᓄᑦ ᐊᖏᕐᕋᕆᔭᓄᑦ: 
 
ᐊᖏᕐᕋᖃᕐᑎᐅᔪᓄᑦ ᐱᔨᑦᓯᖅᑕᐅᔪᑦ, ᐃᑲᔫᓯᐊᖅᑖᕈᑎ ᐲᖅᑕᐅᑦᑕᐅᑎᒋᖃᑦᑕᖑᓱᒃᑐᖅ ᑕᖅᑭᑕᒫᑦ 
ᐊᑭᓕᕆᐊᓕᖏᓐᓂᒃ, ᐊᒻᒪᓗ ᑎᑎᕋᖅᐅᓯᒪᕙᓪᓗᓂ ᓄᓇᕗᒻᒥ ᐆᒪᖅᑯᑎᓄᑦ ᐃᑲᔫᓯᐊᖅᑖᕈᑎᑦ.                  

 
ᐋᖅᑭᒃᓯᒪᓂᖓ 
 
ᑖᓐᓇ ᐃᑲᔫᑎ ᐊᑐᓕᕐᓂᐊᖅᑐᖅ ᐃᐳᕈ 1, 2005-ᒥ. ᐊᑐᕐᓂᐊᖅᑐᓂᓗ ᑕᒪᓐᓇ ᐊᓯᔾᔨᕈᓐᓇᓕᕐᓗᓂ 
ᑐᒃᓯᕋᐅᑎᒃᑲᓐᓂᐅᔪᖅ ᐊᖏᖅᑕᐅᔪᒥᓂᐅᑉᐸᑕ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ.  
 
ᐊᓯᐊ 
 
ᖃᐅᔨᒋᐊᕈᑏᑦ ᐊᐅᓪᓚᖅᑎᑕᐅᒍᓐᓇᖅᑐᑦ ᐅᕗᖓ ᓄᓇᕗᒻᒥ ᐆᒪᖅᑯᑎᓄᑦ ᐃᑲᔫᑎᑖᕈᑎᓄᑦ:  
 

Nunavut Electricity Subsidy Program 
Department of Finance 
Government of Nunavut 
P.O. Box 1000, Station 360 
Iqaluit, Nunavut 
X0A 0H0 
 
ᐅᖄᓚᐅᑎᖓ: (867) 975-5800 
ᓱᒃᑲᔪᒃᑯᑦ:  (867) 975-5868. 

 
ᐊᔪᓐᖏᑦᑐᓄᑦ ᓇᒻᒥᓂᖃᑦᑎᐅᔪᓄᑦ, ᑖᓐᓇ ᐃᑲᔫᓯᐊᖅᑖᕈᑎ ᐊᑐᖅᑕᐅᔪᖅ ᑭᖑᓂᖓᒍᑦ ᐊᕐᕌᒍᕐᒧᑦ ᐊᑕᐅᓯᕐᒧᑦ 
ᐱᒋᐊᓕᖅᑎᓪᓗᒍ ᒐᕙᒪᒃᑯᑦ ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓂ. ᐊᑐᖅᑕᐅᔪᖅ ᑭᖑᓂᖓᒍᑦ ᓇᓗᓇᐃᖅᓯᔾᔪᑎ 
ᐊᑐᖅᑕᐅᓂᐊᖅᑐᖅ ᐅᑎᕐᓗᓂ ᔮᓐᓄᐊᓕ 1, ᐊᔾᔨᒌᓂᐊᕐᒪᑎᒃ ᒫᓐᓇᒨᓂᖅᐹᖑᔪᓄᑦ ᐱᓕᕆᕕᐅᑉ 
ᑮᓇᐅᔭᖅᑐᕈᑎᖏᑕ ᐊᕐᕌᒍᖏᓐᓄᑦ (ᓲᕐᓗ, 2005-06-ᒧᑦ, ᐃᑲᔫᓯᐊᖅᑖᕈᑎᑦ ᐊᑐᖅᑕᐅᔪᖅ ᑭᖑᓂᖓᒍᑦ 
ᑕᐃᑲᓐᖓᑦ ᔮᓐᓄᐊᓕᒧᑦ 1, 2004).  



ᑕᒪᓐᓇᓗ ᓈᒻᒪᑦᑐᒥᒃ ᐱᕕᖃᕐᑎᑦᓯᓂᐊᖅᑐᓂ ᑕᒪᒃᑯᓄᖓ ᐊᔪᓐᖏᑦᑐᓄᑦ ᓇᒻᒥᓂᖃᕐᑎᐅᔪᓄᑦ 
ᑐᓂᓯᒍᓐᓇᖅᓯᓗᑎᒃ ᑐᒃᓯᕋᐅᑎᒥᓂᒃ ᐅᑎᖅᑎᑦᓯᕕᐅᓇᓱᓪᓗᑎᒃ.  
 
ᐱᔪᓐᓇᕐᓂᖓ ᐊᐅᓚᑦᓯᔩᑦ ᑲᑎᒪᔨᖏᑕ  
 
ᑭᓱᑐᐃᓐᓇᖅ ᑕᕝᕙᓂ ᑎᓕᓯᔾᔪᑎᒥ ᑐᑭᓕᐅᖅᑕᐅᓯᒪᓂᐊᖏᓚᖅ ᐃᓘᓇᖓᑎᒍᑦ ᐅᕝᕙᓘᓐᓃᑦ ᐃᓚᖓᑎᒍᑦ, 
ᑭᓪᓕᖃᑦᑎᑦᑎᓗᓂ ᐱᔪᓐᓇᕐᓂᖓᓂᒃ ᐊᐅᓚᑦᑎᔩᑦ ᑲᑎᒪᔨᖏᑕ ᐃᓱᒪᓕᐅᕈᓐᓇᕐᓂᖏᑎᒍᑦ ᐅᕝᕙ̀ᓘᓐᓃᑦ 
ᖃᓄᐃᓕᐅᕈᓐᓇᕐᓂᖏᑎᒍᑦ ᑕᒪᑐᒧᖓ ᐆᒪᖅᑯᑎᓄᑦ ᐃᑲᔫᓯᐊᖅᑖᕈᑎᓄᑦ ᓯᓚᑖᒍᑦ ᐋᖅᑭᒃᑕᐅᓯᒪᔪᑦ ᑖᒃᓱᒪ 
ᑎᓕᓯᔾᔪᑎᐅᑉ.  
 
 
            
      ᓯᕗᓕᖅᑎ 
      ᐊᒻᒪᓗ ᐃᒃᓯᕙᐅᑕ ᐊᐅᓚᑦᓯᔩᑦ ᑲᑎᒪᔨᖏᓐᓂᒃ 
 
 
 
 
 
 
 
 
     
 


